
				এই পাতাটির মুদ্রণ সংশোধন করা প্রয়োজন। 
SՆtR বোম্বাই চিত্র।
ডাকাইয়া তাহদের সহিত কৃষিকাৰ্য্য রাস্তা বিদ্যালয় ও অন্যান্য বিষয়ে কথোপকথন করিয়া গ্রামের কাৰ্য্য বিবরণ অবগত হই
বেন । পরে কোন ঐক্য দিবস স্থির করিয়া রায়তদের দাখিলা প্রভূতি হিসাবপত্র অবলোকন করিবেন-তাহারা যে খাজনা দিয়াছে তাহা তাহদের রসিদ পুস্তকে বরাবর জমা হইয়াছে কি না ও তাহদের কাহার কি আবেদন কি অভাব এই সকল
বিষয় অনুসন্ধান করিবেন । গ্রামের পরিষ্কার পরিচ্ছন্নতার প্রতি দৃষ্টি করিবেন—বিদ্যালয় পরিদর্শন করিবেন, ক্ষেত্রের সীমা চিহ্ন সকল ঠিক আছে কি না বিশেষ করিয়া দেখিবেন । পথ ঘাট বঁধে পুষ্করিণী ছায়াতরু সকলের অবস্থা পৰ্যবেক্ষণ করিবেন। গ্রাম পরিদর্শন কাৰ্য সমাপ্ত হইলে তালুকের কাচারী, ত্ৰিজুরি— মামলতদারদিগের হিসাবপত্র পরীক্ষা করা ইত্যাদি অনেক কাজ সহকারী কলেক্টরের হস্তে । তাহার কাৰ্য্যদক্ষতা ও বিচক্ষণতার উপর তালুকের মঙ্গল অনেকটা নির্ভর করে।
ডেপুটী কলেক্টরগণ পাচ শ্রেণীতে বিভক্ত-সৰ্বোচ্চ শ্রেণীর ডেপুটীর বেতন মাসিক ৭০০ টাকা। তঁহাদের কৰ্ম্ম বিভাগ অনুসারে—হজুর ডেপুটী ও জিলার ডেপুটী এই দুই নাম। ডিট্ৰিক্ট ডেপুটী ও সহকারী কলেক্টরের কার্ঘ্য ও অধিকার প্রায় সমান। হজুর ডেপুটী জিলার প্রধান নগরীতে ত্ৰিজুরী সম্বন্ধীয় ও অপর কাৰ্য্যে নিযুক্ত-তদ্ভিন্ন আর আর রেবেনিউ কৰ্ম্মচারীগণ বর্ষার চতুর্মাস ভিন্ন নিজ নিজ বিভাগ পরিদর্শনের
জন্য তাম্বু করিয়া ভ্ৰমণে বাহির হয়েন।

